
 अतारांकित प्रश्‍न सं. 699
दिनांक 16 अगस्‍त 2012 को उत्‍तरार्थ 
पंचायती राज हेतु रूपरेखा
699. डा. ज्ञान प्रकाश पिलानिया :

     क्‍या पंचायती राज मंत्री यह बताने की कृपा करेंगे कि :
(क)  24 अप्रैल, 2011 को राष्‍ट्रीय पंचायती राज दिवस पर प्रधानमंत्री द्वारा जारी की गई “पंचायती राज 2011-17 हेतु रूपरेखा” की प्रमुख विशेषताएं क्‍या हैं ; और 
(ख) राजस्‍थान में इस रूपरेखा के कार्यान्‍वयन में क्‍या प्रगति हुई है  ?

उत्‍तर
पंचायती राज मंत्री

(श्री वी. किशोर चन्‍द्र देव)
(क): “पंचायती राज के लिए रूप-रेखा” एक ऐसा दस्‍तावेज है जो पंचायतों के सशक्‍तिकरण, सक्षमता तथा उत्‍तरदायिता संबंधी मामलों की एक विस्‍तृत श्रृंखला को संबोधित करता है । यह दस्‍तावेज राजस्‍थान सहित सभी राज्‍यों के साथ साझा किया गया है । 
(ख) राजस्‍थान में, 2 अक्‍तूबर, 2010 को ग्रामीण जनसंख्‍या की मूलभूत आवश्‍यकताओं को देख रहे पांच विभागों नामत:, प्रारंभिक शिक्षा, चिकित्‍सा एवं स्‍वास्‍थ्‍य, कृषि, सामाजिक न्‍याय और अधिकारिता तथा महिला एवं बाल विकास से संबंधित सभी गतिविधियां जिला स्‍तर तक कर्मियों एवं निधियों सहित पंचायतों को पूर्णत: अंतरित कर दी गई थीं । इन सभी विभागों के अधिकारियों को पंचायतों के सीधे प्रशासनिक नियत्रण में रखा गया है । राज्‍य बजट वर्ष 2011-12 से 777.54 करोड़ रू. का अबद्ध निधि अनुदान पंचायतों को हस्‍तांतरित कर दिया गया है । पंचायतों के सभी तीन स्‍तरों पर हस्‍तांतरित गतिविधियों के संबंध में विभागवार कार्यकलाप मूल्‍यांकन भूमिका स्‍पष्‍ट करने के लिए जारी की गई है। अनुसूचित क्षेत्र के ग्राम सभा/पंचायतों को सशक्‍त बनाने के लिए दिनांक 1.11.2011 को पेसा नियमों को अधिसूचित किया गया है । राज्‍य स्‍तर पर इंदिरा गांधी पंचायती राज संस्‍थान- सह राज्‍य ग्रामीण विकास संस्‍थान तथा अजमेर, जोधपुर तथा डुंगरपुर स्‍थित 3 पंचायत प्रशिक्षण केंद्रों के माध्‍यम से चयनित प्रतिनिधियों की क्षमता निर्माण किया गया । ग्राम सभा के माध्‍यम से ग्राम स्‍तर पर योजना तैयार करने के लिए विस्‍तृत दिशा-निदेश जारी किए गए हैं तथा उन्‍हें तैयार करने के लिए पंचायत स्‍तर पर प्रारूप विहित किए गए हैं । पंचायतों की स्‍थायी समिति के कार्यकरण के लिए दिशा-निदेश जारी किए जा चुके हैं । 

